
I. DISPOSICIONS XERAIS

MINISTERIO DE EMPREGO E SEGURIDADE SOCIAL

6837 Real decreto 416/2015, do 29 de maio, sobre deposito de estatutos das
organizacions sindicais e empresariais.

O artigo 4 da Lei organica 11/1985, do 2 de agosto, de liberdade sindical, e o artigo 3
da Lei 19/1977, do 1 de abril, sobre regulacion do dereito de asociacion sindical, establecen
a existencia dun depésito de estatutos das organizacions sindicais e empresariais,
respectivamente.

O Real decreto 873/1977, do 22 de abril, sobre depdsito dos estatutos das
organizacions constituidas ao abeiro da Lei 19/1977, reguladora do dereito de asociacion
sindical, regulaba ata agora o procedemento establecido para o efecto, que quedou
obsoleto ante a realidade da administracion electronica, sen prexuizo de que subsistan as
razéns que o fundamentan canto as necesidades de dotar de personalidade xuridica as
organizacions sindicais e empresariais, asi como de darlles publicidade.

A Lei 30/1992, do 26 de novembro, de réxime xuridico das administracions publicas e
do procedemento administrativo comun, anticipou a necesidade de inserir plenamente
estes novos instrumentos na actividade administrativa, instando desde o seu artigo 45 a
promover a incorporacion de técnicas electronicas, informaticas e telematicas no
desenvolvemento da sua actividade e no exercicio das suas competencias.

Posteriormente, un dos obxectivos da Lei 11/2007, do 22 de xufio, de acceso
electrénico dos cidadans aos servizos publicos, foi a creacidén o 1 de xaneiro de 2010 da
«e-Administracién», que estableceu o dereito dos cidadans a realizar por medios
electrénicos as mesmas xestidons que se poden levar a cabo de forma presencial.

Con este real decreto procédese, por conseguinte, a desenvolver o establecido no
artigo 4 da Lei organica 11/1985, de liberdade sindical, e no artigo 3 da Lei 19/1977, sobre
regulaciéon do dereito de asociacion sindical, e a regular os depésitos dos estatutos das
organizacions sindicais e empresariais, a0 mesmo tempo que se efectua a sta adaptacion
a administracion electronica.

Os depdsitos dos estatutos das organizaciéns sindicais e empresariais que se regulan
nesta norma non son rexistros electrénicos no sentido legal dese termo, sendn que constitien
depdsitos especificos de estatutos con funcionamento mediante medios electronicos.

Debe pdérse de manifesto que a citada Lei 11/2007, do 22 de xufio, prevé con caracter
basico que as administracions publicas poidan establecer a obrigatoriedade de que as
comunicacions se fagan por medios electronicos, asi como o contido minimo das
comunicacions e das notificacions electronicas. Deste xeito, os promotores e os
representantes das organizacions sindicais e empresariais deberan solicitar o depdsito da
constitucion destas organizaciéns e demais actos depositables por medios electrénicos, co
cal se logra unha maior axilidade e eficacia da actuacion administrativa.

Este real decreto ten como fundamento a efectiva realizacion dos dereitos recofecidos
na Lei 11/2007, do 22 de xufio, ao implantar a administracion electrénica na totalidade do
procedemento administrativo de depédsito dos estatutos das organizaciéns sindicais e
empresariais.

Malia o anterior, tamén compre ter en conta que impor a obriga de utilizacién de medios
electronicos pode nalgun caso impedir 0 acceso ao rexistro dalgun sindicato ou asociacion
empresarial, ou dos seus promotores, que carezan de medios electrénicos. Tendo en
conta que precisamente o acceso ao depdsito é a forma que tefien os sindicatos e as
asociacions empresariais de adquirir personalidade xuridica, prevese con caracter
excepcional que aqueles sindicatos e asociacidons empresariais que carezan de medios
electrénicos poidan acceder ao rexistro a través do soporte papel, asumindo as oficinas
publicas a carga da sua incorporacién ao depésito por medios electronicos.

As medidas contidas no real decreto estrutiranse en catro capitulos:

O capitulo | delimita o obxecto da norma e define todos aqueles acordos ou actos
inscritibles susceptibles de seren depositados electronicamente, asi como os efectos do
depdsito, que non son outros que os de dotar as organizacions sindicais e empresariais de
personalidade xuridica e plena capacidade de obrar.

O capitulo Il do real decreto regula as solicitudes de depdsito dos estatutos das
organizacions sindicais e empresariais e demais actos inscritibles, e determina asi mesmo
a documentacién que se debe presentar xunto coa solicitude.

O capitulo Il regula o procedemento administrativo de depdésito, establece claramente
o0 momento de adquisicion da personalidade xuridica dos sindicatos e das organizacions
empresariais, regula os medios de acceso ao depdsito e prevé a existencia dun anexo
estatistico co fin de dispor de informacién sobre as caracteristicas das organizaciéns
sindicais e empresariais.

O capitulo IV crea o depésito de estatutos de organizacions sindicais e empresariais
de ambito estatal ou supraautonémico con funcionamento a través de medios electrénicos
€ prevé a creacion por parte das comunidades auténomas de depdsitos de ambito territorial
no ambito das suas competencias. Créase unha base de datos central de estatutos das
organizacions sindicais e empresariais, cuxa xestion corresponde ao Ministerio de
Emprego e Seguridade Social, que estara integrada pola informacién remitida polas
oficinas publicas de depésito de estatutos.

Finalmente, e en consonancia coa regulacion das adhesions e desvinculacions das
organizacioéns sindicais de federacidons e confederacions de ambito superior, a disposicion
derradeira primeira incorpora un novo numero 5 ao artigo 12 do Regulamento de elecciéns
a organos de representacion na empresa, que establece como se deben contabilizar os
resultados electorais nestes supostos.

No proceso de elaboracion deste real decreto foron consultadas as organizaciéns
empresariais e sindicais mais representativas e as comunidades auténomas.

Na sua virtude, por proposta da ministra de Emprego e Seguridade Social, coa
aprobacioén previa do ministro de Facenda e Administracions Publicas, de acordo co
Consello de Estado e logo de deliberacién do Consello de Ministros na sua reunién do
dia 29 de maio de 2015,

DISPONO:
CAPITULO |
Disposicions xerais
Artigo 1. Obxecto.

De conformidade coa Lei organica 11/1985, do 2 de agosto, de liberdade sindical, e
coa Lei 19/1977, do 1 de abril, sobre regulacion do dereito de asociacion sindical, este real
decreto ten por obxecto regular o depdsito dos estatutos das organizaciéns sindicais e
empresariais, integradas por empresarios con traballadores ao seu cargo, asi como dos
demais actos incluidos no seu ambito de aplicacion, xestionado por medios electronicos.

Queda excluido do ambito de aplicacién do presente real decreto o depdsito dos
estatutos das asociacidns profesionais de traballadores auténomos, que se rexera pola
suUa lexislacion especifica.

Artigo 2. Depdésito dos estatutos das organizacions sindicais e empresariais.

1. As organizaciéns sindicais ou empresariais reguladas neste real decreto deberan
presentar os seus estatutos na oficina publica competente en razén do seu ambito
territorial de actuacion, para os efectos de adquiriren personalidade xuridica e plena
capacidade de obrar.

2. Seran obxecto de depdsito, de acordo co procedemento que se establece neste
real decreto, os estatutos das organizacions sindicais e das asociacions empresariais e 0s
demais documentos que acrediten a realizacién dos seguintes actos:

a) A constitucion de sindicatos e de asociacions empresariais.

b) A constitucién de federaciéns e confederacions de sindicatos e de asociacions
empresariais.

¢) As modificacions estatutarias.

Artigo 3. Deposito doutra documentacion.

1. Asi mesmo, seran obxecto de depdsito os documentos que acrediten a realizacion
dos seguintes actos:

a) A afiliaciéon de organizacions sindicais e empresariais a outras de ambito superior,
tanto de caracter funcional como territorial, asi como a sua desvinculacion delas.

b) Afusién e a integracién de organizaciéns sindicais e empresariais.

c) Asuspension e disolucion das organizacions sindicais e empresariais.

2. Ademais, as organizaciéns sindicais e empresariais poderan depositar os acordos
de designacion e renovacion dos cargos que exercen a sua representacion legal.

CAPITULO I

Solicitude de depésito

Artigo 4. Presentacion da solicitude de depdsito.

1. Asolicitude de depdsito deberase presentar por medios electrénicos ante a oficina
publica competente, a través do enderezo electrénico que para tal efecto se estableza,
utilizando os formularios previstos especificamente para iso.

Excepcionalmente, os sindicatos e as asociacions empresariais que acrediten carecer
de medios electronicos poderan seguir realizando os tramites recollidos nos artigos 5
ao 10, presentando a documentacion nos rexistros previstos no artigo 38 da Lei 30/1992,
do 26 de novembro, de réxime xuridico das administraciéns publicas e do procedemento
administrativo comun.

Cando o ambito territorial de actuacion da organizacion sindical ou empresarial sexa
estatal ou supraautondmico, a oficina publica competente sera a Direccién Xeral de
Emprego do Ministerio de Emprego e Seguridade Social. No caso de que o dito ambito non
supere o territorio dunha comunidade auténoma, a oficina publica competente sera a
prevista segundo a normativa de cada comunidade.

2. Seran suxeitos lexitimados para solicitar o depdsito, no caso da constitucion de
sindicatos e asociacions empresariais, 0s seus promotores ou a persoa designada por
estes e, no resto dos supostos, a persoa designada polos 6rganos de goberno das
organizacions sindicais ou empresariais.

3. As solicitudes de dep6sito deberan conter en todo caso:

a) A identificacion do solicitante, o teléfono de contacto e o enderezo de correo
electronico.

b) A acreditacion da delegacion para presentar a solicitude, no caso de ser
presentada por persoa distinta dos promotores ou representantes dos érganos de goberno,
mediante algun dos mecanismos previstos no artigo 18.

c) A denominacion da organizacion, incluidas as suas siglas ou o seu acrénimo, de
ser o0 caso, que non podera coincidir nin inducir & confusion con outra legalmente inscrita.

d) O domicilio da sede social da organizacion.

e) O ambito territorial e funcional de actuacion.

f) O numero de identificacion fiscal. No caso de non dispor del no momento da
solicitude, unha vez obtido ese numero, comunicarase para a sua constancia.

g) Naqueles casos en que a documentacion se presente conforme o establecido no
segundo paragrafo do numero 1 deste artigo, deberase presentar, ademais, unha
declaracién responsable asinada polos suxeitos previstos no numero 2 deste artigo, na cal
se poia de manifesto a carencia de medios electrénicos e a stia imposibilidade de obtelos.

4. Coa presentacion da solicitude, os suxeitos previstos no numero 2 deste artigo
poderan prestar o seu consentimento e autorizar a oficina publica competente para que
obtefia de forma directa a través de certificados electronicos a acreditacion da identidade
dos promotores ou dos representantes dos érganos de goberno das organizacions
sindicais ou empresariais, asi como, no suposto de constitucion de sindicatos, do
cumprimento da condicion de traballadores nos termos previstos no artigo 1.2 da Lei
organica 11/1985, do 2 de agosto, ou, no caso de constitucién de asociacidons empresariais,
da condicion de empresarios con traballadores ao seu cargo que mantefian con eles unha
relacion de prestacion de servizos remunerados.

Cando algun ou alguins dos promotores ou representantes dos érganos de direccion das
organizacions sindicais e empresariais non preste o seu consentimento a comprobacion dos
datos por parte da oficina publica competente, debera presentar a dita documentacion.

5. Xunto coa solicitude de depdsito deberase xuntar, tamén por medios electronicos, a
documentacion especifica prevista nos artigos 5 ao 11 en funcién de cada un dos actos
obxecto de depdsito, salvo no caso previsto no segundo paragrafo do nimero 1 deste artigo.

Artigo 5. Constitucion de sindicatos e asociaciéns empresariais.

1. Para a constitucion dun sindicato ou dunha asociacién empresarial sera necesario
un numero minimo de tres promotores.
2. Xunto coa solicitude de depdésito deberase xuntar a seguinte documentacion:

a) A acta fundacional, que debera conter:

1.° O nome e os apelidos dos promotores do sindicato ou da asociacién empresarial,
domicilio e niumero de identificacion fiscal. No caso de persoas xuridicas, debera constar
0 nome ou a razon social xunto cos datos identificativos dos seus representantes.

2.° A denominacion do sindicato ou da asociacién empresarial, incluidas as suas siglas
ou 0 seu acronimo, de ser o caso, que debera coincidir coa que figura no texto dos estatutos.

3.° O lugar e a data de levantamento da acta, que debera estar asinada ben
dixitalmente ou ben en todas as suas paxinas polos promotores, ou polos representantes
en caso de persoas xuridicas.

4.° Adesignacion dos membros dos érganos provisionais de goberno que representan
a organizacion.

b) Os estatutos aprobados, que deberan estar asinados ben dixitalmente ou ben en
todas as suas paxinas polos promotores, ou polos representantes en caso de persoas
xuridicas, deberan conter polo menos:

1.° A denominacién do sindicato ou da asociacion empresarial, incluidas as suas
siglas ou o seu acrénimo, de ser o caso, que non podera coincidir nin inducir a confusién
con outra legalmente rexistrada.

2.° O domicilio e ambito territorial e funcional de actuacién do sindicato ou da
asociacién empresarial.

3.° Os o6rganos de representacion, goberno e administracion e as stas normas de
funcionamento, asi como o réxime de provisién electiva dos seus cargos, que se debera
axustar a principios democraticos.

4.° Os requisitos e procedementos para a adquisicion e perda da condicion de afiliado.

5. O réxime de modificacidon dos estatutos, de fusién e de disolucion do sindicato ou
da asociacion empresarial, asi como, neste ultimo caso, o destino do patrimonio da
asociacion que non desvirtue o caracter non lucrativo das organizacions sindicais e
empresariais.

6.° O réxime econémico do sindicato ou da asociacién empresarial que estableza o
caracter, a procedencia e o destino dos seus recursos, asi como os medios que permitan
aos afiliados cofiecer a sua situacion economica.

7.° Ainclusion entre os fins dos propiamente laborais que os identifican, tanto os dos
sindicatos como os das asociacidns empresariais. Son medios tipicos de accion, entre
outros, a negociacion colectiva laboral, a formulacion de conflitos colectivos de traballo, o
didlogo social e a participacion institucional nos organismos das administracions publicas.

8.° No caso das asociaciéons empresariais, o sistema de constancia dos asociados na
sUa garantia.

Os estatutos poderan conter, asi mesmo, calquera outra disposicién e condicion licita
que os promotores consideren conveniente, sempre que non se opofian as leis nin
contradigan os principios configuradores do sindicato ou da asociacion empresarial.

c) No caso de asociacions empresariais, cando 0s seus promotores sexan
representantes dunha persoa xuridica deberan acreditar tal representacion conforme o
previsto nas alineas b) e c) do artigo 18.

d) O documento en que se recolla o consentimento dos suxeitos previstos no
nuamero 2 do artigo 4, nos termos establecidos no niumero 4 do mesmo artigo. En caso de
non prestar o consentimento, deberan presentar a documentacién acreditativa que figura
no citado numero.

Artigo 6. Constitucion de federacidns e confederacions.

1. S6 poderan constituir federaciéns e confederacions as organizacions promotoras
cuxos estatutos estean depositados no correspondente depdsito de estatutos de
organizaciéns sindicais ou empresariais.

2. Xunto coa solicitude de depdésito deberase xuntar a seguinte documentacion:

a) A acta fundacional, que debera conter:

1.° A denominacion e os niumeros de depésito e de identificacion fiscal de cada unha
das organizaciéns promotoras, asi como o0 nome, os apelidos e o nimero de identificacion
fiscal dos seus representantes e o cargo que posuen na organizacion.

2.° O lugar e a data de levantamento da acta, que debera estar asinada ben
dixitalmente ou ben en todas as suUas paxinas polos representantes de cada unha das
organizaciéns promotoras.

3. Adenominacién da nova federacion ou confederacion, incluidas as suas siglas ou
0 seu acronimo, se € o caso, que debera coincidir coa que figura no texto dos estatutos.

4.° Adesignacion dos membros dos érganos provisionais de goberno que representan
a nova federacién ou confederacion.

b) Certificacion dos acordos de constitucion da federacion ou confederacion de cada
unha das organizacidons promotoras, expedida polas persoas ou cargos con facultade para
outorgala de conformidade cos seus estatutos.

c) Os estatutos da nova federacién ou confederacion cos requisitos previstos no
artigo 5.2.b).

Artigo 7. Modificaciéns estatutarias.

1. Seran obxecto de depdsito todas as modificacidons dos estatutos de sindicatos,
asociaciéns empresariais e federaciéns ou confederacions constituidas por uns ou outras.
2. Xunto coa solicitude deberan presentarse os seguintes documentos:

a) Aacta dareunion da asemblea xeral ou do 6érgano competente para a modificaciéon
estatutaria de acordo cos estatutos da organizacion, ou certificacion desta expedida pola
persoa ou cargos con facultade para outorgala de conformidade cos estatutos, que recolla
o acordo adoptado polo que se modifican os estatutos e a relacion de artigos modificados.

b) Texto integro dos novos estatutos que contefian os artigos modificados, asinados
ben dixitalmente ou ben en todas as suias paxinas polos representantes da organizacion,
nos cales se faga constar, mediante a oportuna dilixencia expedida ao final do documento,
que quedaron redactados coa inclusién das modificaciéons acordadas na asemblea xeral
ou, de ser o caso, de conformidade co procedemento establecido nos seus estatutos, asi
como, en ambos 0s casos, a data en que se adoptou a modificacion.

3. A modificacion estatutaria que comporte a modificacion do ambito territorial da
organizacion dara lugar ao traslado do expediente ao depdsito competente e & sua baixa
unha vez comunicada a sua inclusiéon no novo depdsito.

4. Cando a modificacion estatutaria comporte a desaparicion dos fins laborais e non
se solicite o traslado ao rexistro ou depdsito competente, a oficina publica formulara un
requirimento nos termos previstos no artigo 13.2. Se unha vez contestado o requirimento
persistir a discrepancia, a oficina publica procedera ao depédsito e & publicacion dos
estatutos e a sua impugnacién ante a autoridade xudicial competente. No caso de que o
requirimento non sexa contestado, ditarase resolucion que rexeite o depdsito e acorde a
remision do expediente ao rexistro ou depdsito correspondente.

Artigo 8. Afiliacién ou desvinculacion de organizaciéns sindicais e empresariais doutras
de ambito superior.

1. Seran obxecto de depdésito as decisidns das organizaciéns sindicais e empresariais
de afiliacién a federacions ou confederaciéons de ambito superior, tanto de caracter
funcional como territorial, asi como a sua desvinculacion delas.

2. Xunto coa solicitude deberanse presentar, ante a oficina publica competente de
cada organizacion sindical ou empresarial, os seguintes documentos:

a) Por cada unha das organizaciéns que se afilien ou desvinculen da federacién ou
confederacion, a acta ou a certificacién do acordo adoptado para o efecto, emitida polas
persoas ou cargos con facultade para outorgala de conformidade cos seus estatutos.

b) En caso de afiliacién, acta ou certificacion do acordo de aceptacion emitida polo
oérgano competente da federacién ou confederacion.

¢) En caso de desvinculacion, comunicacion fidedigna a organizacién de que se desvincula.

Artigo 9. Fusion e integracién de organizacions sindicais e empresariais.

1. S0 serdn obxecto de depdsito as fusidns e integracions entre organizacions
promotoras que tefian os seus estatutos depositados no correspondente depdsito de
estatutos de organizaciéns sindicais e empresariais.

2. Xunto coa solicitude deberanse presentar os seguintes documentos:

a) No caso de fusién, por cada unha das organizacions que se fusionen, a acta ou
certificacion do acordo adoptado expedida polas persoas ou cargos con facultade para
outorgala de conformidade cos seus estatutos, co mesmo contido que se expresa no
artigo 6.2.a), na cal, ademais, quede expresamente reflectida a perda da personalidade
xuridica das organizacions e a denominacion da nova organizacion resultante.

Os estatutos da nova organizacion conforme o establecido no artigo 5.2.b).

b) No caso de integracion, a acta ou certificacion do acordo da organizacion que se
integra na cal quede expresamente reflectida a perda da sua personalidade xuridica e a
acta ou certificacién do acordo de aceptacion da organizacion na cal se vai integrar,
expedidas polas persoas ou cargos con facultade para outorgalas.

Artigo 10. Suspension e disolucién das organizaciéns sindicais e empresariais.

1. As organizacions sindicais ou empresariais s6 poderan ser suspendidas nas suas
actividades por resolucion firme da autoridade xudicial competente.

2. As organizaciéns disolveranse polas causas previstas nos seus estatutos e, en
todo caso, pola vontade dos asociados expresada en asemblea xeral convocada para o
efecto, asi como polas causas determinadas nas leis e por sentenza xudicial firme.

3. En caso de disolucion da organizacion por sentenza xudicial firme, unha vez
recibida esta, a oficina publica competente, de oficio, dara de baixa a organizacion do
depdsito correspondente.

Neste caso, co fin de que a oficina publica competente proceda a dar de baixa a
organizacion disolta, o 6rgano xudicial remitira copia da sentenza firme a oficina publica de
depdsito de estatutos en que estean depositados estes.

4. En caso de que a disolucién non derive dunha sentenza xudicial firme, os suxeitos
lexitimados a que se refire o artigo 4.2 deberan presentar ante a oficina publica competente
a solicitude de baixa do depdsito co contido previsto no artigo 4.3.

Xunto coa solicitude deberase presentar ante a oficina publica competente a seguinte
documentacion:

a) O cesamento dos titulares dos 6rganos de goberno e representacion, asinado por
estes, ou as razéns da ausencia de sinatura.

b) Os datos identificativos de todas as persoas encargadas, de ser o caso, da
liquidacién, coas suas respectivas sinaturas.

¢) A comunicacion do destino que se vai dar ao patrimonio de acordo co establecido
nos seus estatutos, que non podera desvirtuar o caracter non lucrativo da organizacion.

d) Se a disolucién tivo lugar por algunha das causas previstas nos estatutos, a
referencia aos artigos en que se recollan as ditas causas e o documento acreditativo da
data en que se produciu aquela.

e) Se adisolucion é consecuencia da vontade dos asociados expresada en asemblea
xeral convocada para o efecto, a acta da reunion da asemblea xeral ou a certificacion
desta expedida polas persoas ou cargos con facultade para outorgala, na cal conste a data
de adopcién do acordo, o quérum de asistencia e o resultado da votacion.

Artigo 11.  Designacién e renovacion dos cargos que exercen a representacion legal das
organizacions sindicais e empresariais.

1. Poderanse depositar os acordos de designacién e renovacién dos cargos que
exercen a representacién legal das organizacions sindicais e empresariais.

2. Xunto coa solicitude deberase presentar a acta ou certificacion do acordo
adoptado, segundo a forma de elecciéon determinada nos seus estatutos, expedida polas
persoas ou cargos con facultade para outorgala, na cal deberan constar, ademais da data
en que se adoptase:

a) Os nomes, os apelidos, o numero de identificacion fiscal e o cargo que exercen
dentro da organizacion.

b) Adata do nomeamento e, de ser o caso, da ratificacion e aceptacién por parte dos
titulares.

CAPITULO IlI

Disposicions xerais sobre a tramitacion do procedemento de depodsito

Artigo 12. Cémputo de prazos.

A aplicacién informatica que dea soporte ao depdsito estatal de estatutos de
organizacions sindicais e empresariais permitira a presentacion de solicitudes, escritos e
comunicacions todos os dias do ano, durante as vinte e catro horas, e para tal efecto
amosara a data e hora oficiais do momento da sua presentacion.

Para efectos do computo de prazos, a presentacion dunha solicitude nun dia inhabil
entenderase efectuada na primeira hora do dia habil seguinte, mesmo cando no asento
conste a data e a hora en que efectivamente se recibise o0 documento.



BOLETIN OFICIAL DEL ESTADO

Suplemento en lingua galega ao num. 147

Sabado 20 de xuiio de 2015

Sec. I.

O calendario de dias inhabiles para estes efectos sera o que se determine cada ano
de acordo co disposto no artigo 48.7 da Lei 30/1992, do 26 de novembro, de réxime
xuridico das administracions publicas e do procedemento administrativo comun.

Artigo 13.  Tramitacién do procedemento.

1. Unha vez recibida a solicitude de depdsito dalgun dos actos previstos nos artigos 2 e
3, a oficina publica competente examinaraa e verificara se cumpre os requisitos establecidos
na Lei organica 11/1985, do 2 de agosto, ou na Lei 19/1977, do 1 de abril, segundo se trate
dunha organizacion sindical ou empresarial, respectivamente, asi como neste real decreto.

Cando se refira a actos previstos nas alineas a) e b) do artigo 2, asignaraselle un
cédigo de depdsito conforme o establecido no anexo |.

2. Cando se advirtan defectos na solicitude ou na documentacién que se xunta, ou
cando a denominacion coincida con outra inscrita ou poida inducir a erro ou confusién con
ela, requirirase o solicitante por unha Unica vez para que nun prazo de dez dias emende a
deficiencia ou xunte os documentos preceptivos, con indicacion de que, se asi non o fixer,
se rexeitara o depdsito mediante resolucion exclusivamente fundada na carencia dalgun
dos requisitos minimos previstos neste real decreto.

3. De se cumpriren todos os requisitos que se establecen nas citadas leis e no
presente real decreto, a oficina publica competente ditara resolucién que acorde o seu
depdsito e a sua publicidade, na cal constara a data de depdsito e o nimero de depodsito
asignado, nos seguintes prazos contados desde o dia en que se presente a solicitude ou
se emenden ou resolvan os defectos advertidos no numero anterior:

a) Dez dias no caso das organizacions sindicais.
b) Vinte dias no caso das organizaciéons empresariais.

As notificacions emitidas a través da aplicacién que desenvolve o Ministerio de
Emprego e Seguridade Social realizaranse mediante comparecencia electrénica na sede,
tal como regula o artigo 40 do Real decreto 1671/2009, do 6 de novembro, polo que se
desenvolve parcialmente a Lei 11/2007, do 22 de xufo, de acceso electronico dos cidadans
aos servizos publicos.

Simultaneamente a resolucion, a oficina publica competente dara publicidade desta
ordenando a sua publicacién no boletin oficial correspondente, coa excepcion das relativas
aos acordos previstos no artigo 11, e indicara polo menos a denominacioén, o ambito
territorial e funcional e a identificacién dos promotores e asinantes da acta de constitucion.

Artigo 14. Adquisicioén da personalidade xuridica.

As organizaciéns sindicais e empresariais adquiriran personalidade xuridica e plena
capacidade de obrar transcorridos vinte dias habiles desde o depdsito dos seus estatutos
por parte dos promotores, salvo no suposto previsto no artigo 13.2., en que a organizacion
sindical ou empresarial adquirira personalidade xuridica e plena capacidade de obrar
transcorridos vinte dias habiles desde que se presente a documentaciéon que acredite a
emenda dos defectos sinalados no requirimento da oficina publica.

Artigo 15. Réxime dos recursos.

As resolucions ditadas polas oficinas publicas competentes poderan ser impugnadas
directamente ante os 6rganos xurisdicionais da orde social, de acordo co previsto no
artigo 167 e seguintes da Lei 36/2011, do 10 de outubro, reguladora da xurisdicién social.

Artigo 16. Sistemas de acceso electronico admitidos polos depdsitos de estatutos de
organizacions sindicais e empresariais.

A persoa que presente a solicitude a través de medios electronicos debera remitila
xunto coa documentacion referida nos artigos 4 ao 11 a través dunha das seguintes vias:

a) Co seu certificado electronico conforme o establecido na Lei 59/2003, do 19 de
decembro, de sinatura electronica, e no artigo 13 da Lei 11/2007, do 22 de xufio, de acceso
electronico dos cidadans aos servizos publicos.

b) A través do sistema Cl@ve establecido pola Orde PRE/1838/2014, do 8 de
outubro, pola que se publica o acordo do Consello de Ministros, do 19 de setembro
de 2014, polo que se aproba Cl@ve, a plataforma comun do sector publico administrativo
estatal para a identificacidn, autenticacion e sinatura electrénica mediante o uso de claves
concertadas.

Artigo 17. Documentos orixinais en soporte informatico.

Os documentos en soporte informatico realizados pola oficina publica competente
tefien a consideracion de documentos orixinais e estan debidamente rexistrados nos
programas e nas aplicacions do procedemento en formato electronico.

Os documentos electrénicos que os interesados engadan a solicitude débense remitir
en formato PDF.

Artigo 18. Representacion legal.

Para acreditar a representacion por via electronica pédese utilizar un dos seguintes
mecanismos:

a) O certificado de sinatura electrénica de persoa xuridica en que o solicitante figure
como representante.

b) O outorgamento de poder ou de representacion suficiente e posterior comprobacion
pola oficina publica competente, a través de calquera medio aceptado polo ordenamento
xuridico. Esta oficina podera requirir en calquera momento a acreditacion da dita
representacion.

c) Ainscricion no Rexistro Electronico de Poderes.

Artigo 19. Datos estatisticos.

Os solicitantes do depdsito deberan cubrir os datos estatisticos recollidos nos modelos
oficiais que figuran no anexo Il deste real decreto.

CAPITULO IV

Depositos de estatutos de organizacidns sindicais e empresariais con
funcionamento a través de medios electrénicos e base de datos central

Artigo 20. Depdositos de estatutos de organizaciéns sindicais e empresariais con
funcionamento a través de medios electrénicos.

1. Créase o depdsito de estatutos de organizacions sindicais e empresariais de
ambito estatal ou supraautonémico, con funcionamento a través de medios electrénicos,
adscrito a Direccion Xeral de Emprego do Ministerio de Emprego e Seguridade Social
como oficina publica competente no dito ambito.

Corresponde a este depdsito, no ambito das competencias da Administracion xeral do
Estado, o depdsito dos actos previstos nos artigos 2 e 3, de ambito estatal ou
supraautonémico.

2. En cada unha das areas funcionais de traballo e inmigracion de Ceuta e Melilla
existira un depodsito de estatutos de organizacions sindicais e empresariais no ambito
destas cidades con funcionamento a través de medios electronicos.

3. As comunidades autébnomas crearan e regularan depdsitos de estatutos de
organizacions sindicais e empresariais con funcionamento a través de medios electrénicos
no ambito das stas competencias.

Artigo 21.  Natureza xuridica.

Os depositos regulados neste real decreto son depdsitos administrativos de caracter
publico e funcionamento electrénico e non tefien a natureza de rexistro electrénico a que
se refire a Lei 11/2007, do 22 de xufio.

Artigo 22. Base de datos central de estatutos das organizaciéns sindicais e empresariais.

Créase a base de datos central de estatutos das organizaciéns sindicais e empresariais,
cuxa xestion corresponde a Direccién Xeral de Emprego do Ministerio de Emprego e
Seguridade Social e que estara integrada pola informacién remitida polas oficinas publicas
de depésito de estatutos.

Para estes efectos, as oficinas publicas, competentes en razén do seu ambito territorial
de actuacién, deberan remitir por medios electronicos a base de datos central no prazo de
dez dias todo asento electrénico efectuado nos seus respectivos depdsitos, asi como os
enlaces aos boletins oficiais en que figuren as resolucions de depdsito dos actos obxecto
de deposito.

Cando o procedemento non se realizar por medios electrénicos, no prazo de quince
dias as oficinas publicas de depdsito de estatutos deberan incorporar ao seu
correspondente depdsito de estatutos de organizacions sindicais e empresariais, con
funcionamento a través de medios electrénicos, os datos identificativos das organizaciéns
sindicais e empresariais e os documentos que acrediten a realizacion do acto obxecto
dese deposito.

Artigo 23. Acceso aos actos depositados.

Os actos obxecto de depdsito, unha vez que o ordene a oficina publica competente,
son de acceso publico coas garantias previstas na Lei organica 15/1999, do 13 de
decembro, de proteccion de datos de caracter persoal.

Calquera persoa estara facultada para solicitar certificacion dos actos obxecto de
deposito, que debera ser expedida pola oficina publica competente, respectando en todo
caso o disposto na Lei organica 15/1999, do 13 de decembro.

O texto dos estatutos das organizacions sindicais e empresariais € de acceso publico
e podera ser examinado por calquera persoa. A oficina publica competente debera facilitar
a quen asi o solicite copia auténtica destes.

A oficina publica de estatutos sé expedira as certificacions dos cargos previstos no
artigo 11, cando lle fosen previamente comunicados, a quen acredite ser representante
legal da organizacion que solicita a certificacion dos seus cargos.

Disposicion adicional primeira.  Soporte informatico da base de datos central de estatutos
das organizacions sindicais e empresariais.

A Administracion xeral do Estado, a través do Ministerio de Emprego e Seguridade
Social, desenvolvera unha aplicacion informatica que dara cobertura a unha base de datos
central de estatutos das organizacions sindicais e empresariais e que estara en
funcionamento no prazo maximo dun mes desde a entrada en vigor deste real decreto.

Esta aplicacion informatica constituira, ademais, o soporte informatico do depésito de
estatutos de organizacions sindicais e empresariais de ambito estatal ou supraautonémico,
con funcionamento a través de medios electrénicos, adscrito a Direccién Xeral de Emprego
do Ministerio de Emprego e Seguridade Social como oficina publica competente.

O desenvolvemento da citada aplicacion informatica sera atendido coas
disponibilidades orzamentarias ordinarias e non podera supor un incremento de dotaciéns
nin de retribucions nin doutros gastos de persoal.

Mediante convenio de colaboracién, as comunidades auténomas poderanse adherir a
aplicacion informatica constituida no Ministerio de Emprego e Seguridade Social.

Disposicion adicional segunda. Lingua de presentacién da documentacion.

Os documentos obxecto de depdsito deberanse presentar en castelan. As comunidades
auténomas con lingua cooficial propia rexeranse pola sua propia normativa, conforme
establece o artigo 36 da Lei 30/1992, do 26 de novembro.

Disposicién adicional terceira. Conservacion de datos de depositos actuais.

As administraciéns laborais competentes que creen depdsitos de organizacions
sindicais e empresariais con funcionamento a través de medios electrénicos adoptaran as
medidas pertinentes para garantir a conservacion dos datos que consten nos depdsitos
actualmente existentes.

Disposicién adicional cuarta. Incorporacion dos datos aos depdsitos de estatutos de
organizacions sindicais e empresariais con funcionamento a través de medios
electronicos.

No prazo de dous anos desde a entrada en vigor deste real decreto, as oficinas
publicas de depdésito de estatutos deberan incorporar ao seu correspondente depdsito de
estatutos de organizacions sindicais e empresariais con funcionamento a través de medios
electronicos os datos identificativos das organizacions sindicais e empresariais cuxos
estatutos constan no seu poder, asi como a referencia das actuacions realizadas ata a
data e o ultimo texto depositado.

Se no dito proceso se detectar o depdsito dos estatutos de organizaciéns non
comprendidas no artigo 1 ou que non cumpren os requisitos previstos no artigo 5.2 b) 7.°,
a oficina publica competente solicitara a sua adaptacién conforme o previsto no artigo 7.4.

Disposicion transitoria primeira. Procedementos en tramitacion.

As solicitudes de depdsito presentadas con anterioridade & data de entrada en vigor
deste real decreto tramitaranse conforme o establecido no Real decreto 873/1977, do 22
de abril, sobre depdsito dos estatutos das organizacions constituidas ao abeiro da
Lei 19/1977, do 1 de abril, reguladora do dereito de asociacion sindical.

Asi mesmo, se na data de entrada en vigor deste real decreto non se encontran
habilitados os mecanismos que permiten a tramitacion do procedemento por medios
electronicos de todos ou dalgun dos actos obxecto de depdsito, estes poderan seguir
realizandose polos medios en que se vifian efectuando na data de entrada en vigor deste
real decreto ata que o procedemento electrénico permita a sua realizacion.

Disposicion transitoria segunda. Actuaciéns previas ao primeiro acto obxecto de depésito
por medios electronicos.

As organizacions sindicais e empresariais xa existentes na data de entrada en vigor
deste real decreto, que soliciten o depdsito de calquera acto obxecto de depésito, deberan,
con caracter previo a este, comunicar se a organizacién esta afiliada ou non a outra
organizacién de dmbito superior, e indicar, se é o caso, a denominacion exacta e as suas
siglas ou o seu acrénimo.

Disposicion transitoria terceira. Adaptacion a base de datos central.

Para os efectos de cumprir co previsto no artigo 22, as comunidades auténomas que
non se adhiran a aplicacion informatica desenvolvida polo Ministerio de Emprego e
Seguridade Social deberan dispor dunha aplicacién informatica compatible coa que cree
este ministerio no prazo dun ano desde a entrada en vigor do presente real decreto.

Disposicion derrogatoria. Derrogacién normativa.

Queda derrogado expresamente o Real decreto 873/1977, do 22 de abril, sobre
depdsito dos estatutos das organizacions constituidas ao abeiro da Lei 19/1977, do 1 de
abril, reguladora do dereito de asociacion sindical, asi como cantas disposicions de igual
ou inferior rango se opofan ao disposto neste real decreto.

Disposicion derradeira primeira. Modificacion do Regulamento de elecciéns a érganos de
representacién dos traballadores na empresa, aprobado polo Real decreto 1844/1994,
do 9 de setembro.

O Regulamento de eleccions a é6rganos de representacion dos traballadores na
empresa, aprobado polo Real decreto 1844/1994, do 9 de setembro, queda modificado
como segue:

Incorpérase un novo numero 5 ao artigo 12, coa seguinte redaccion:

«5. Cando unha organizacién sindical se afilie a outra de ambito superior,
vincularanse todos os resultados electorais anteriores aos da federacién ou
confederacion a que se afiliase. Igualmente, cando unha organizacion sindical se
desvincule doutra de ambito superior, deixaran de computarse nesta ultima os
resultados electorais correspondentes & organizacion que se separa.

Disposicién derradeira segunda. Titulo competencial.

Este real decreto ditase ao abeiro do previsto no artigo 149.1.7.2 da Constitucion, que
lle atriblue ao Estado a competencia exclusiva en materia de lexislacién laboral, sen
prexuizo da sua execucion polas comunidades autbnomas.

Disposicion derradeira terceira. Facultades de desenvolvemento.

Autorizase o titular do Ministerio de Emprego e Seguridade Social para ditar cantas
disposicidons sexan necesarias para a aplicacién e o desenvolvemento do establecido no
presente real decreto.

Disposicion derradeira cuarta. Entrada en vigor.

Este real decreto entrara en vigor aos tres meses da sua publicacion no «Boletin
Oficial del Estado».

Dado en Madrid o 29 de maio de 2015.
FELIPE R.

A ministra de Emprego e Seguridade Social
FATIMA BANEZ GARCIA

ANEXO |
Normas para a adxudicacién do cédigo de depésito

O cddigo de depdsito estara formado por 8 dixitos coa seguinte configuracion:

Dixitos 1.° e 2.°: comuns para cada oficina publica, conforme a taboa de cédigos de
oficinas publicas que se xunta.

Dixito 3.%: «0O» para as organizacions anteriores a entrada en vigor do depdsito de
estatutos de organizacions sindicais e empresariais con funcionamento a través de medios
electronicos e «1» para as posteriores a este.

Dixitos 4.° ao 8.°: numero secuencial que indica a orde de solicitude da organizacioén.

ANEXO II
Datos estatisticos
Ambito funcional da organizacion.
1. Sindicato de empresa.

1.1 S6 unha empresa ou grupo empresarial.
1.2 Sector ou sectores de actividade econémica.

Asociacién empresarial.
Federacion sindical.
Federacion empresarial.
Confederacion sindical.
Confederacién empresarial.

ok wN

Sectores econdmicos de actuacion.
Deberanse expresar todos os sectores de actividade econdmica do seu ambito de

actuacion a catro dixitos da CNAE 09.

